
laghuShoDashArNakalAvilAsaH

லகு⁴ஷோட³ஶார்ணகலாவிலாஸ:

கல்யாணம் ஜக³தாமஹம் கத²முமே த்⁴யாயாமி ஸச்சித்³வபு-
ஸ்த்ரய்யந்தைர்மநஸாபி தே ஸஹ சிரம் ம்ரு’க்³யாபி யத்நேந ச ।
ஜ்ஞாதும் நோ வதி³தும் ஶக்யமப⁴வத்³ யஸ்மாத் ததா² ப⁴க்தித:
ஶ்ரீசக்ராக்³ரக³ஶைவமஞ்சபரஶைவாங்கஸ்தி²தாம் பா⁴வயே ॥ 1॥
ஏலாஸௌரபி⁴குந்தலே பரமுமே த்வாம் வ்யாப்ய ஸர்வம் ஸ்தி²தாம்
காஷ்டா²தி³ஷ்விவ தைலவஹ்நிநவநீதாம்பு³ப்ரவாஹாதி³கம் ।
ஶ்ரீமூர்திஷ்வதிஸுந்த³ராஸு நவப³ந்தூ⁴கப்ரபா⁴ஸ்வம்பி³கே
ஶக்யம் கிம் நு ததா²பி தே பரஶிவே சாஸ்தா²நமாவாஹயே ॥ 2॥
ஈஶாவாஸ்யமித³ம் த்வயா ஸகலமப்யம்பா³ஸநே மஞ்ஜுளே
த்வாமாரோஹயிதும் ஸமஸ்தபு⁴வநாதா⁴ரம் கத²ம் ஶக்நுயாம் ।
மத்ஸ்வாந்தாப்³ஜமபி த்வதா³ஸநவரம் பூ⁴யாத்³யத:ஸர்வதா³
ஸர்வேஷாம் ஹ்ரு’த³யாரவிந்த³ப⁴வநே நித்யம் வஸஸ்யம்பி³கே ॥ 3॥
லக்ஷ்யாலக்ஷ்யவிலக்ஷணம் தவ வபு: பாதா³தி³ஹீநம் பரம்
பாத்³யைஸ்தத் பரிதோஷயாமி கத²மப்யத்யந்தமச்சா²த்மகம் ।
மத்ஸ்வாந்தத்³ருதஹேமரத்நகலஶாநீதாதிப⁴க்த்யம்பு³நா
விஜ்ஞாநாமரஸிந்து⁴ஜேந ரசயே ப்ரக்ஷாலநம் த்வத்பதே³॥ 4॥
ஹ்ரீங்காரத்³ருமமஞ்ஜரீஶவிநுதேऽநர்க்⁴யாய ஹஸ்தாய தே
ஸர்வாபீ⁴ஷ்டப²லப்ரதா³நநிரதாயார்க்⁴யம் கத²ம் கல்பயே ।
க்³ரு’ஹ்ணீஷ்வாம்ப³ மயா ப்ரத³த்தமநகே⁴ விஜ்ஞாநபாத்ரே ஸ்தி²தம்
த்வத்³ரூபாநுப⁴வாம்பு³கல்பிதமதா²ப்யர்க்⁴யம் மஹாஸுந்த³ரி ॥ 5॥
ஹந்த த்வந்முக²நிர்க³தேந ஸகலம் பூதம் ஜக³த் ஸர்வதா³
வேதே³நாசமநீயமத்³ய ஸஹஸா தா³தும் கத²ம் ஶக்நுயாம் ।
துப்⁴யம் ஶ்ரீபரதே³வதே மயி ததா²ப்யம்பா³நுகம்பாவஶாத்³
க்³ரு’ஹ்ணீஷ்வாசமநம் ப்ரகல்பிதமுமே க³ந்தா⁴தி³பி⁴ர்மிஶ்ரிதம் ॥ 6॥

லகு⁴ஷோட³ஶார்ணகலாவிலாஸ:

ஸர்வம் ஸர்வத ஏவ பூர்ணவிப⁴வே பூர்ணேந பூர்ணம் கத²ம்
வ்யாப்ய த்வத்தநுமாஸ்தி²தாமதிதராம் ஶுத்³தா⁴ம் ஜக³த்பாவநீம் ।
கா³ங்கை³ர்நிர்மலவாரிபி: ⁴ ப்ரப⁴வதி ப்ராணீ ஜக³த்யாம் ததா²-
ப்யாநந்தா³ம்ரு’தவாரிணாஹமபி⁴ஷிஞ்சாப்⁴யாத³ராத³ம்பி³கே ॥ 7॥
கல்பய கல்பகவ்ரு’க்ஷஸம்ப⁴வமஹத்கௌஸும்ப⁴வஸ்த்ரத்³வயம்
நாநாரத்நவிசித்ரமம்ப³ பரமப்ரீத்யா கத²ம் தே மயா ।
வ்யாபிந்யை ஜக³தாம் ததா²பி விமலேநாச்சா²த³யே த்வாம் பரம்
விஜ்ஞாநாத்மகவாஸஸா பரஶிவே க்³ரு’ஹ்ணீஷ்வ தத் ப்ரீதித:॥ 8॥
ஹம்ஸஸ்பா²டிககுந்த³ஸுந்த³ரதரஶ்ரீமூர்திமார்யே ஶிவே
கர்பூராக³ருகுங்குமாதி³மிலிதைர்க³ந்தை: ⁴ கத²ம் லேபயே ।
ஶ்ருத்யுக்தாம் தவ ஸர்வக³ந்த⁴தநுகா³ம் நிர்லேபநாம் நிஷ்கலாம்
ப்³ரஹ்மாத்மைக்யப⁴வாநுபூ⁴திவிமலஜ்ஞாநாக்²யக³ந்தை:⁴ பரம் ॥ 9॥
லக்³நேந்தூ³ஜ்ஜ்வலரேக²மம்ப³ மகுடம் மாணிக்யதீ³ப்த்யுஜ்ஜ்வலம்
காலோந்மீலிதசம்பகாம்பு³ஜமஹத்³பி³ல்வீத³லாநாம் ஸ்ரஜா ।
ஸம்வேஷ்ட்யாஹமக²ண்ட³நிர்மலபராநந்தா³ம்பு³தௌ⁴ வா கதா³
மஜ்ஜே மந்மத²வைரிபா⁴மிநி வத³ஸ்வாநந்த³வாராம்நிதே⁴ ॥ 10॥
ஹ்ரீங்காரீம் நிக³மாக³மாந்தவிதி³தாம் ப⁴க்த்யா கத²ம் தர்பயே
தூ⁴பைர்கு³க்³கு³லுஸம்ப⁴வைர்ஜக³தி³த³ம் ஸம்வ்யாப்ய நித்யம் ஸ்தி²தம் ।
ஶ்ரீமூர்த்யுத்³ப⁴வவாஸநாபி⁴ரது⁴நா தி³வ்யாபி⁴ராராத⁴யே
ஸம்வித்³வஹ்நிஸமர்பிதாகி²லஜக³த்காலாக³ரோர்தூ⁴பகை:॥ 11॥
ஸர்வஜ்ஞே ஸகலேஷ்டதா³நநிரதே ஸாமாதி³பி: ⁴ ஸம்ஸ்துதே
துப்⁴யம் கல்பயிதும் ப்ரதீ³பமருணே ஸாஜ்யம் கத²ம் ஶக்நுயாம் ।
பா³லார்காயுதகோடிஸுந்த³ரதநோ ப⁴க்த்யா ததா²ப்யஞ்சிதே
விஜ்ஞாநாத்மகதீ³பதீ³ப்திபி⁴ரஹம் ஸந்தர்பயாம்யம்பி³கே ॥ 12॥
கல்யாண்யம்ப³ கத²ம் நிவேதி³துமஹம் நைவேத்³யமார்யே ஶுபே⁴
தப்தாஷ்டாபத³பா⁴ஜநோஜ்ஜ்வலமுமே ப⁴க்ஷ்யாதி³பி: ⁴ ஸம்யுதம் ।
ஶக்ஷ்யே ஸம்ப்⁴ரு’தஸர்வலோகஜட²ராயை துப்⁴யமத்யுஜ்ஜ்வலம்
விஶ்வாஸேந ஸமர்பயாமி ஜக³தா³த்மைக்யாந்நமாநந்த³த³ம் ॥ 13॥
லக்ஷ்மீவந்தி³தபாத³பத்³மயுக³ளே லக்ஷ்மீத⁴வாத்³யர்சிதே
கர்பூராஜ்யலஸத்ஸுவர்ணகலஶப்ரோத்³பா⁴ஸி நீராஜநம் ।

லகு⁴ஷோட³ஶார்ணகலாவிலாஸ:

நாநாஶோப⁴நகீ³தந்ரு’த்தஸஹிதம் தி³வ்யாங்க³நாபி⁴ர்த்⁴ரு’தம்
வீக்ஷ்யாத்³யாம்ப³முத³ம் ப்ரயாஹி க்ரு’பயா ஶ்ரீகாமராஜேஶ்வரி ॥ 14॥
ஹ்ரீம்ஹ்ரீமித்யநுபா⁴வ்யதாம் ஹ்ரு’ததம:புஞ்ஜே ஸமஸ்தார்த²தே³
த்வத்பாதா³ப்³ஜயுகே³ ப⁴வத்வநுதி³நம் பி³ல்வாம்பு³ஜார்சாவிதி:⁴ ।
ஹ்ரீங்காரார்ணமநுப்ரயுக்தமருணே மத்ஸ்வாந்தஜை:ஸ்வாநுபூ⁴-
த்யப்³ஜை:ஸாகமக²ண்ட³ஸௌக்²யநிலயே ஶ்ரீசக்ரராஜேஶ்வரி ॥ 15॥
ஹ்ரீங்காரோந்நதரத்நமஞ்ஜுளமஹத்ஸிம்ஹாஸநே பா⁴ஸுரா-
மூடே⁴ ப்³ரஹ்மஹரீஶ்வராதி³விரலம் ஶ்ரீகாமராஜாங்ககம் ।
ஸர்வஜ்ஞாதி³ஸமஸ்தஶக்திநிவஹை:ஸம்ஸேவிதாமம்பி³காம்
ஸைவாஸ்மீதி விபா⁴வநாநதிஶதை:ஸந்தோஷயாம்யந்வஹம் ॥ 16॥
யே யே ஸந்ததமந்த⁴காரிக்³ரு’ஹிணீஸ்தோத்ரம் ஸமஸ்தார்த²த³ம்
ஜ்ஞாத்வார்த²ம் ஹ்ரு’தி³ மந்த்ரராஜவிமலஶ்ரீபீ³ஜவர்ணக்ரமாத் ।
ப்ரோக்தம் மந்த்ரவித:³ பட²ந்தி ஸஹஸா காலத்ரயேऽப்யம்பி³கா-
ஸாம்நித்⁴யே தத³நந்யபா⁴வநாதி⁴யஸ்தத்ரைக்யதாம் ப்ராப்நுயு:॥ 17॥
॥ இதி ஶ்ரீலகு⁴ஷோட³ஶார்ணகலாவிலாஸஸ்தோத்ரம் ஸம்பூர்ணம்॥

